
ÅRSMELDING 2019


Styret for 2019 har vore slik:

Styreleiar: 	Kari Hauso Stadheim
Nestleiar: 	Marit Lovise Ljøen
Skrivar/kasserar: 	Odd Jostein Bjørdal
Styremedlem:	Eldrid Skrede
Styremedlem:	Arne Ringdal 

1. varamedlem:	Fredrik Stadheim
2. varamedlem: 	Stein Karstensen
3. varamedlem: 	Ann Kristin Langeland

Valnemnd: Liv Jorunn Sporstøl og Annvor Tryggestad

Styret i Gamleskulen aktivitetsmuseum har halde fire styremøte og handsama 7 bokførte saker. I tillegg har vi hatt arbeidsmøte i forkant av arrangement, rundt medlemsverving, og gjennomført ein del dugnadsarbeid.

Medlemstal:
Vi hadde 140 betalande medlemmer i 2019

Ute og inne
Kjellaren blei rydda og mesteparten kunne vi levere på grovinnsamlinga. Denne sommaren fekk vi kjøpt busker og planter til uteområdet. Valet av plassering tykte vi blei god, og det såg fint ut då vi hadde planta ferdig. Så er det berre å håpe på at alle vekstane greier seg gjennom vinteren. Egil Jarle Frøysa, som er vaktmeister på skulen, har teke på seg å slå plenen. Det er vi svært glade for, og vi opplever at plenen er fin til ei kvar tid. Vi har dette året montert lys på loftet. I rommet der ein kjem opp trappa er det eit lyspunkt i taket, og i det store rommet er det montert skinner med spottar. Desse spottane gjev eit godt lys, og dei har dimmar-funksjon. Også denne gongen er arbeidet godt utført av Per Ottar Alme.
Arrangement
Vi held på arrangementa  under Hellesyltdagane i juli og adventstreff i desember. Då er det høve til å sjå det vi har fått utført gjennom året og gjerne kome med kommentarar og gode forslag til vidare drift av skulen. Også elevar frå Sunnylven skule har nytta dei gamle lokala i undervisninga si. Dei trivast godt i den gamle skulestova, og er nysgjerrige på utstyret som er lagra på kammerset.
6. juledag var det Intimkonsert med Fossedur. Her blei det også allsong, kaffi, kaker og litt loddsal. Meir enn femti personar kom, og dei såg ut til å kose seg til stemningsfulle tonar av dei lokale musikarane. Det var humør, speleglede, eit variert repertoar og låtar som høvde akkurat denne dagen. Fossedur består av Olav Elling Gausdal, gitar og vokal, Knut Hanssen, gitar og vokal, Bjarne Sjåstad, bass og vokal, Jostein Ringdal slagverk, og Oddvar Gausdal trekkspel. I tillegg fekk vi to svenske songar med gjestevokalist Astrid Gulbrandsen. The Beatles sin Hey Jude avslutta konserten med alle frammøtte i skulestova som koristar.
Drifta
Dei største utgiftene i 2019 var installasjonsarbeid på loftet, straumutgifter, forsikring og planting på uteområdet. Gamleskulen aktivitetsmuseum fekk kr 20.000 i gåvemidlar frå Sparebanken Møre. Andre inntekter har kome frå medlemspengar, gåvemidlar og arrangement. Foreininga hadde 140 betalande medlemar i 2019, ein medlem meir enn året før. Kontingenten er kr. 100. Vi håper du framleis vil vere medlem i foreininga Gamleskulen aktivitetsmuseum og støtte opp om arrangement for den gamle skulestova på Hellesylt. Vi er også svært glade dersom nye medlemar kjem til!
Vidare arbeid. 
Vi har ikkje starta oppryddinga på loftet enno. No når det er lys der og det blir litt meir vår må vi ta til med det arbeidet.  Då må hyller til oppbevaring på plass, og slik vil vi ha oversikt over det som til ei kvar tid finst. 
Med bakgrunn i liten eller ingen svikt i golvet, vil vi ikkje byte ut dragaren i kjellaren.  Her nyttar vi den delen av dragaren som er god med støtte i enden.
Det hadde vore flott å få til fleire konsertar, og vi må jobbe vidare med å finne artistar som vil kome og kan høve i våre lokale og med våre budsjett.

Styret vil nok eingong takke alle som har støtta oss med medlemspengar, gåver, dugnadsarbeid, gode råd og besøk. Tusen takk og vel møtt på Gamleskulen aktivitetsmuseum til alle!

